
Shri Janaki Stavaraja

ஶ்ரீஜாநகீஸ்தவராஜ:

ஶ்ரீக³ணேஶாய நம:॥
அத² மங்க³ளாசரணம் ।
ௐ வக்ரதுண்ட³மஹாகாய கோடிஸூர்யஸமப்ரப⁴ ।
நிர்விக்⁴நம் குரு மே தே³வ ஸர்வகார்யேஷு ஸர்வதா³॥ 1॥
ௐ ஸர்வரூபமயீதே³வீ ஸர்வம் தே³வீமயம் ஜக³த் ।
அதோऽஹம் விஶ்வரூபம் தாம் நமாமி பரமேஶ்வரீம் ॥ 2॥
கத³ம்ப³வநசாரிணீம் முநிகத³ம்ப³காத³ம்பி³நீம்
நிதம்ப³ஜிதபூ⁴த⁴ராம் ஸுரநிதம்பி³நீஸேவிதாம் ।
நவாம்பு³ருஹலோசநாமபி⁴நவாம்பு³த³ஶ்யாமலாம்
த்ரிலோசநகுடும்பி³நீம் த்ரிபுரஸுந்த³ரீமாஶ்ரயே ॥ 3॥
அஶேஷஸம்ஸாரவிஹாரஹீநமாதி³த்யக³ம் பூர்ணஸுகா²பி⁴ராமம் ।
ஸமஸ்தஸாக்ஷிம் தமஸ: பரஸ்தாந்நாராயணம் விஷ்ணுமஹம் ப⁴ஜாமி ॥ 4॥
யம் ஶைவா:ஸமுபாஸதே ஶிவ இதி ப்³ரஹ்மேதி வேதா³ந்திநோ
பௌ³த்³தா⁴ பு³த்³த⁴ இதி ப்ரமாணபடவ: கர்தேதி நையாயிகா: ।
அர்ஹந்நித்யத²ஜைநஶாஸநரதா: கர்தேதி மீமாம்ஸகா:
ஸோऽயம் வோ வித³தா⁴து வாஞ்சி²தப²லம் த்ரைலோக்யநாதோ²ஹரி:॥ 5॥
ம்ரு’த்யுஞ்ஜயாய ருத்³ராய நீலகண்டா²ய ஶம்ப⁴வே ।
அம்ரு’தேஶாய ஶர்வாய மஹாதே³வாய தே நம:॥
கு³ருர்ப்³ரஹ்மா கு³ருர்விஷ்ணு:கு³ருர்தே³வோ மஹேஶ்வர: ।
கு³ரு:ஸாக்ஷாத் பரப்³ரஹ்ம தஸ்மை ஶ்ரீகு³ரவே நம:॥ 7॥
॥ இதி மங்க³ளாசரணம் ॥
ஶ்ரீஸீதாராமசந்த்³ராப்⁴யாம் நம:॥
அத² ஜாநகீஸ்தவராஜ: ।

1



ஶ்ரீஜாநகீஸ்தவராஜ:

தாம் த்⁴யாயே ஸ்தவராஜேந ப்ரோக்தரூபாம் பராத்பராம் ।
ஆஹ்லாதி³நீம் ஹரே:காஞ்சிச்ச²க்திம் ஸாத்வதஸேவிதாம் ॥ 1॥
ஶ்ருதிருவாச -

கீத்³ரு’ஶ:ஸ்தவராஜோऽயம் கேந ப்ரோக்த:ஸுரேஶ்வர ।
கத்²யதாம் க்ரு’பயா தே³வ! ஜாநகீரூபபோ³த⁴க:॥ 2॥
ஶ்ரீஸங்கர்ஷண உவாச -

ப்³ரவீமி ஸ்தவராஜம் தே ஶ்ரீஶிவேந ப்ரபா⁴ஷிதம் ।
ஶ்ருதம் ஶ்ரீவக்த்ரதோ தி³வ்யம் பாவநாநாம் ச பாவநம் ॥ 3॥
சகாராராத⁴நம் தஸ்ய மந்த்ரராஜேந ப⁴க்தித: ।
கதா³சிச்ச்²ரீஶிவோரூபம் ஜ்ஞாதுமிச்சு²ர்ஹரே: பரம் ॥ 4॥
தி³வ்யவர்ஷஶதம் வேத³விதி⁴நா விதி⁴வேதி³நா ।
ஜஜாப பரமம் ஜாப்யம் ரஹஸ்யே ஸ்தி²தசேதஸா ॥ 5॥
ப்ரஸந்நோபூ⁴த்ததா³ தே³வ:ஶ்ரீராம: கருணாகர: ।
மந்த்ராராத்⁴யேந ரூபேண ப⁴ஜநீய:ஸதாம் ப்ரபு: ⁴ ॥ 6॥
ஶ்ரீராம உவாச -

த்³ரஷ்டுமிச்ச²ஸி யத்³ரூபம் மதீ³யம் பா⁴வநாஸ்பத³ம் ।
ஆஹ்லாதி³நீம் பராம் ஶக்திம் ஸ்தூயா:ஸாத்வதஸம்மதாம் ॥ 7॥
ததா³ராத்⁴யஸ்ததா³ராமஸ்தத³தீ⁴நஸ்தயா விநா ।
திஷ்டா²மி ந க்ஷணாம் ஶம்போ⁴ ! ஜீவநம் பரமம் மம ॥ 8॥
இத்யுக்த்வா தே³வதே³வேஶோ வஶீகரணமாத்மந: ।
பஶ்யதஸ்தஸ்ய ரூபம் ஸ்வமந்தர்தா⁴நம் த³தௌ⁴ ப்ரபு:⁴ ॥ 9॥
ஶ்ருத்வாரூபம் ததா³ ஶம்பு:⁴ தஸ்யா:ஶ்ரீஹரிவக்த்ரத: ।
அசிந்தயத்ஸமாதா⁴ய மந: காரணமாத்மந:॥ 10॥
அஸ்பு²ரத்க்ரு’பயா தஸ்ய ரூபம் தஸ்யா: பராத்பரம் ।
து³ர்நிரீக்ஷ்யம் து³ராராத்⁴யம் ஸாத்வதாம் ஹ்ரு’த³யங்க³மம் ॥ 11॥
ஆஶ்ரயம் ஸர்வலோகாநாம் த்⁴யேயம் யோகி³விதா³ம் ததா² ।
ஆராத்⁴யம் முநிமுக்²யாநாம் ஸேவ்யம் ஸம்யமிநாம் ஸதாம் ॥ 12॥
த்³ரு’ஷ்ட்வாஶ்சர்யமயம் ஸர்வ ரூபம் தஸ்யா:ஸுரேஶ்வர:ம்

ஶ்ரீஜாநகீஸ்தவராஜ:

துஷ்டாவஜாநகீம் ப⁴க்த்யா மூர்திமதீம் ப்ரபா⁴விநீம் ॥ 13॥
ஸ்துதி ப்ராரம்ப: ⁴
சரணாரவிந்த³ –
வந்தே³ விதே³ஹதநயாபத³புண்ட³ரீகம்
கைஶோரஸௌரப⁴ஸமாஹ்ரு’தயோகி³சித்தம் ।
ஹந்தும் த்ரிதாபமநிஶம் முநிஹம்ஸஸேவ்யம்
ஸந்மாநஸாலிபரிபீதபராக³புஞ்ஜம் ॥ 14॥
சரணதல –

பாத³ஸ்ய யாவகரஸேந தலம் ஸுரக்தம்
ஸௌபா⁴க்³யபா⁴ஜநமித³ம் ஹி பரம் ஜநாநாம் ।
யுக்தீக்ரு’தம் ஸுப⁴ஜதாம் தவ தே³வி நித்யம்
த³த்தாஶ்ரயம் ஸுமநஸாம் மநஸாநுராக³ம் ॥ 15॥
அங்கு³லீ –

பாத³ங்கு³லீநக²ருசிஸ்தவ தே³விரம்யா
யோகீ³ந்த்³ரவ்ரு’ந்த³மநஸா விஶதா³ விபா⁴வ்யா ।
த்ரைதாப க்லாந்த்யுபஶமாய ஶஶாங்ககாந்தி
தோ³ஷேண கிம் ஸமுபயாதி துலாம் யுதா ஸா ॥ 16॥
நூபுர –

மஞ்ஜீர தீ⁴ரநிநத³ம் கலஹம்ஸகாலீ
ஹாஸாய ஸா ப⁴வதி பா⁴வயதி த்வதீ³யம் ।
கிஞ்சாயரம் ரஸிகமௌலிமநோ நியந்தும்
த்³ரு’ஷ்டம் மயா பரமகௌஶலமத்ர தஸ்ய ॥ 17॥
கு³ல்ப² –
ஸித்³தீ⁴ஶபு³த்³தி⁴வரரஞ்ஜநகூ³ட⁴கு³ல்பௌ²

பாதா³ரவிந்த³யுக³ளௌ ஜநதாபவர்கௌ³ ।
விந்த³ந்தி தே த்ரிபு⁴வநேஶ்வரி! பா⁴வஸித்³தி⁴ம்
த்⁴யாயந்தி யே நிகி²ல ஸௌப⁴க³பா⁴நுபா⁴ஜௌ ॥ 18॥
ஶ்ரீசரண –

ஹேமாபி⁴வர்த்³தி⁴தவிபூ⁴ஷணபூ⁴ஷிதந்தே
த்ரைலோக்யதேஜ இவ மஞ்ஜுள-புஞ்ஜபூ⁴தம் ।

ஶ்ரீஜாநகீஸ்தவராஜ:

பா⁴வாமி ஸுந்த³ரி பத³ம் ஸரஸீருஹாப⁴ம்
பீ⁴தாப⁴யப்ரத³மநந்தமநோபி⁴த்⁴யேயம் ॥ 19॥
நிதம்ப³ –
சக்ராப⁴ஹாரிஸுநிதம்ப³யுக³ம் ப⁴வத்ய:
த்⁴யேயம் ஸுதீ⁴பி⁴ரநிஶம் ரஸநாபி⁴ஷக்தம் ।
த்⁴யாநாஸ்பத³ம் ரகு⁴பதேர்மநஸோ முநீநாம்
பா⁴வைகக³ம்யமமரேஶநதாங்க்⁴ரிபத்³மே ॥ 20॥
கடி –

கௌஶேய வஸ்த்ர பரிணத்³த⁴மலங்க்ரு’தம் தே
கார்தஸ்வராஶநிமணி ப்ரவரப்ரவேகை: ।
ரத்நோத்தமை ரஸநயா க்³ரஹகாந்திமத்³பி⁴-
ர்பா⁴ஸ்வந்தி நிர்மிததயா ஸ்வதி⁴யந்தி மத்⁴யம் ॥ 21॥
உத³ர –

அஶ்வத்த²பத்ரநிப⁴மம்ப³ தி⁴யோத³ரந்தே
ப⁴வ்யம் ப⁴வாப்³தி⁴தரிகேவலகாலநாஶே ।
பூ⁴யோ ந பா⁴வி ஜநநீஜட²ரேநிவாஸ-

ஸ்தேஷாம் மநோ த⁴ரணிஜேऽத்ர ஸுலக்³நமாஸீத் ॥ 22॥
நாபி⁴ –
நாபீ⁴ஹ்ரு’த³ம் ஹரிமந: கரிண: க்ரு’ஶாம்ஶோ
புஷ்டிப்ரத³ம் ப்ரசலிதம் த்ரிவலீதரங்க³ம் ।
ராஜீஸுஶைவலநிப⁴ம் ப்⁴ரமிபூ⁴தரோம்ணாம்
ஶாந்த்யை தவ த்ரிதபதாமதிபா⁴வயாம:॥ 23॥
வக்ஷோஜ –

நீலாப⁴கஞ்சுகமணீந்த்³ரஸமூஹநிஷ்கை-
ர்வக்ஷோஜயுக்³மமதிதுங்க³மலங்க்ரு’தந்தே ।
ஹாரைர்மநோஹரதரைஸ்தருணி!க்ஷிதீஜே!

ஸௌந்த³ர்யவாரிநிதி⁴வாரிதரங்க³ஸங்க³ம் ॥ 24॥
பா³ஹு –

பா³ஹூம்ரு’ணாலமத³க²ண்ட³நபண்டி³தௌ தே
பீ⁴தாப⁴யப்ரத³வதா³ந்யதமௌ ஜநாநாம் ।

ஶ்ரீஜாநகீஸ்தவராஜ:

ருக்மாங்க³தா³ங்கித-விடங்கிதமுத்³ரிகௌ தௌ
ஹைரண்யகங்கணத்⁴ரு’தாவலயௌ ப⁴ஜாம:॥ 25॥
கண்ட² –

கண்ட²ம் கபோத-தருணீக³லகாந்திமோஷம்
பூ⁴ஷைரநேகவித⁴பூ⁴ஷித-மம்ப³ துப்⁴யம் ।
த்⁴யாயேம மாநஸவிஶுத்³தி⁴க்ரு’தே கபாலோ
யோகீ³ந்த்³ரபா⁴விதபதே³ ஶமதே³ ஶரண்யே ॥ 26॥
முக²மண்ட³ல –

வக்த்ரேந்து³மிந்து³சயக²ண்டி³தமண்டி³தாம்ஶு
க²ண்டா³ம்ஶபண்டி³தமந: பரித³ண்டி³தாஶம் ।
ஸந்மாநஸாப்³ஜமுதி³தத்³யுதித³ம் வரேண்யம்
ராமாக்ஷிதாரகசகோரமஹம் ப⁴ஜே தே ॥ 27॥
முக² –
தாம்பூ³லராக³பரிரஞ்ஜிதத³ந்தபங்க்தி
ப்ரத்³யோதிதாத⁴ரமத: ⁴ க்ரு’தபி³ம்ப³ராக³ம் ।
ஈஷத்ஸ்மிதத்³யுதிகடாக்ஷவிகாஶிதாஶம்
வக்த்ரம் பரேஶநயநாஸ்பத³மாப⁴ஜே தே ॥ 28॥
நகபே³ஸர –

நாஸாக்³ரமௌக்திகப²லம் ப²லத³ம் பரேஶே
த்⁴யாயந்தி யே ச நிஜஜாட்³யவிநாஶஹேதோ ।
த்ரைலோக்யநிர்மலபத³ம் ஸுமுக²ம் த்வதீ³யம் var ஸுக²த³ம் த்வதீ³யம்
ஸ்வேச்சா²பி⁴காங்க்ஷிண இத³ம் ப³ஹுஸோ ரஸஜ்ஞா:॥ 29॥
நேத்ர –

ஜ்ஞாநம் நிரஞ்ஜநமித³ம் விவத³ந்தி யே தே
முஹ்யந்தி ஸூரிநிவஹாஸ்தருணீகடாக்ஷை: ।
நாலோகயந்தி நிதராம் தவ தே³விதாவத்³
தீ³ர்கா⁴யுஷாக்ஷியுக³மஞ்ஜநரஞ்ஜிதம் தே ॥ 30॥
பௌ⁴ஹேம் –

ப்⁴ரூவல்லரீவிலஸிதம் ஜக³தா³ஹுரீஶே
வ்யாஸாத³யோ முநிவராஸ்துத ஏவ நித்யம் ।

ஶ்ரீஜாநகீஸ்தவராஜ:

நாஶாய தஸ்ய தருணீதிலகே த்வதீ³யா
பாஶீக்ரு’தா ஹரிமநோம்ரு’க³ப³ந்த⁴நாய ॥ 31॥
பா⁴ல –

பா⁴லம் விஶாலமதிஸௌப⁴க³பா⁴ஜநம் தே
ஸிந்தூ³ரவிந்து³ருசிரத்³யுதிதீ³ப்திமந்தம் ।
பிண்டீ³க்ரு’த:கிமுதராக³இதீவ தஸ்மிந்
ப்ரத்³யோததே ஜநநி ஜாக³தஜந்மபா⁴ஜாம் ॥ 32॥
கர்ண –

ஆத³ர்ஶவர்துலகபோலவிலோலலோலம்
கர்ணாவதம்ஸ யுக³ளம் ஜநஜாட்³யநாஶம் ।
ஸூர்யாதி³காந்திஹரமாஶ்ரயமோஜஸாந்தே
தீவ்ரம் தி⁴யா த⁴ரணிஜே ஸ்வதி⁴யந்தி தீ⁴ரா:॥ 33॥
கர்ணபூ²ல –

காலோவிபே⁴தி ஜக³தாமதிப⁴க்ஷகஸ்தே
ஜைவாத்ரு’கோ ப⁴வத³ஸீமகு³ணோ யதோ ஸௌ ।
ஸர்வாதிவல்லப⁴தயா ப⁴ஜநீய ரூபே
மந்யாமஹே ஹரிரிதி ஶ்ருதிபூ⁴ஷஸாரம் ॥ 34॥
கேஶபாஶ –

ஸீமந்தமம்ப³தவ ஸுந்த³ரதாதிஸீமம்
முக்தாவிபூ⁴ஷிதமலம் ஸமபா⁴க³பா⁴ஜம் ।
நி:ஸீமதாபத³க்ரு’தே யதயோ யதந்தி
ஜாநீமஹே மஹிதவந்தி³தஸீமமூர்தே ॥ 35॥
வேணீ –
காலாஹிபீ⁴திப⁴ஜதாமஹிபோ⁴க³பி⁴ந்நா
பாயாத்பரேஶ்வரி ஸதாமவதீ ஸதா³ந: ।
ஏணீத்³ரு’ஶஸ்தவ விஶாலதரா நுவேணீ
த³ர்பா⁴க்³ரபா⁴க³ஸத்³ரு’ஶீ ஸுத்³ரு’ஶாம் த்ரிலோக்யா:॥ 36॥ var விலோக்யா:

ஸாடீ³ –
ஸாடீஸுஸூக்ஷ்மதராதிக³தாதி நீலா
ஸௌவர்ணஸூத்ர கலிதா க்ரு’பயாவ்ரு’தாதே ।

ஶ்ரீஜாநகீஸ்தவராஜ:

ப⁴ர்து:ஸ்வரூபமநுபா⁴வயதாம் ஜநாநாம்
ப்ரீத்யை கரோஷி பரதே³வி யதா³பிதா⁴நம் ॥ 37॥
ஸ்வரூபவர்ண வர்ணந –

பாரே கி³ராம் கு³ணநிதே⁴! ஶ்ருதயோ வத³ந்தி
ரூபம் த்வதீ³யமபரம் மநஸோப்யக³ம்யம் ।
ஸாக்ஷாத் கத²ம் ஸரஸிஜாக்ஷி ப⁴வேத்³ரு’தே தே
பு³த்³தௌ⁴ க்ரு’பாமநு க்ரு’ஶோத³ரி மாத்³ரு’ஶாம் தத் ॥ 38॥
கிம் சித்ரமத்ர ஜநநி! ப்ரப⁴யா ப்ரகாஶ்யம்
விஶ்வம் வத³ந்தி முநயஸ்தவ தே³வி! தே³வா: ।
ஜாதாஶ்ரயஸ்த்ரிபு⁴வநைர்கு³ணதோபி⁴வந்த்³ய-
ஸ்த்ராணாதி³கர்ம விப⁴வம் பரமஸ்ய யஸ்யா:॥ 39॥
வேதா³ஸ்தவாம்ப³! விவத³ந்தி நிஜஸ்வரூபம்
நித்யாநுபூ⁴திப⁴வபா⁴வபரா: பரேஶை: ।
நிர்ணேதுமத்³ய யதயஸ்தபஸா யதந்தே
போ³தா⁴ய பாத³ஸரஸீருஹயுக்³மப்⁴ரு’ங்கா:³॥ 40॥
ஜாதம் த்வதே³வ நிதராம் ஜக³தாம் நிதா³நம்
மந்யாமஹே ததி³த³மம்ப³! க்ரு’தம் ஶ்ருதீநாம் ।
ஸர்வம் யத: க²லு விசேஷ்டிதமாஶு ஶக்தே:
கார்யம் ஹி காரணகு³ணாநவலம்ப³ வித்³யாத் ॥ 41॥
ஜாநீமஹே ஜநநி! தே நயநாரவிந்த³-
ஸ்யோந்மீலநேऽஜநி ஜக³த் க்ஷயஸ்தந்நிமீலாத் । var க்ஷயதாந்நிமீலாத்
வைஷம்யஶூந்யஸமதாம் ஸமுபாக³தே ய-
த்ஸ்யாத³ஸ்ய பாலநமஸம்ஶயமஸ்ய நூநம் ॥ 42॥
ஜ்ஞாதந்த்வதீ³யமபரம் சரிதம் விஶாலம்
பா⁴வம் ப⁴வே நநுநிஜே ப்ரகடீகரோஷி ।
ப்ரேம்ணைவ தை: ப்ரத²மத: பரமாநுபா⁴வம்
பா⁴வ்யம் பதா³ப்³ஜமநிஶம் ஸ்வஜநைரதஸ்தே ॥ 43॥
யேஷாமத:³ பரமவஸ்து ச தஜ்ஜநாநாம்
ப்ரத்³யோததே ஜநகஜாசரணாரவிந்த³ம் ।
ஸர்வம்ஸமீக்ஷ்ய இஹ கர்மமநோவசோபி⁴-

jAnakIstavarAjaH.pdf 7



ஶ்ரீஜாநகீஸ்தவராஜ:

ர்ப்³ரஹ்மஸ்வரூபமதிது³ர்லப⁴தாநுஸேவ்யம் ॥ 44॥
கிம் து³ர்லப⁴ம் சரணபங்கஜஸேவயா தே
பூர்ணாரமந்தி ரமணீ யதயா த்ரிலோக்யாம் ।
வஸ்துப்ரகாஶவிஶத³ம் ஹ்ரு’த³யே த்வதீ³யம்
தேஷாமஹோ கிமுத ஸாத⁴நகோடியத்நை:॥ 45॥
த⁴ந்யாஸ்த ஏவ தவ தே³வி பதா³ரவிந்த³ம்
ஸ்யந்தா³யமாநமகரந்த³மஹர்நிஶம் யே ।
ப்⁴ரு’ங்கா³யமாநமநஸோ நிதராம் ப⁴ஜந்தே
பா⁴வாவபோ³த⁴நிபுணா: பரதே³வதாயா:॥ 46॥
பாதா³ப்³ஜராக³பரிரஞ்ஜிதசித்தப்⁴ரு’ங்கோ³
யேஷாம் ஸமீக்ஷ்ய இஹ ஜாதமித³ம் ஸ்வரூபம் ।
தேஷாம் ந கிம் ப்ரவத³தே பரிதோ வரிஷ்ட²ம்
ஸாத்⁴யம் ப⁴வேதி³ஹ பரத்ர ந கிஞ்சித³ந்யத் ॥ 47॥
சும்ப³ந்தி சித்³க⁴நமஹோமகரந்த³மஸ்யா
தே³வைர்முநீந்த்³ரநிசயைரதி து³ர்லப⁴ம் தே ।
பாதா³ப்³ஜயோரதிவிகாஶவிலாஸபோ³த⁴-
ர்ஸ்யாதே³வ தே³வி தவகாந்தநிஜஸ்வரூபே ॥ 48॥
யாவந்ந தே ஸரஸிஜத்³யுதிஹாரிபாதே³
நஸ்யாத்³ரதிஸ்தருநவாங்குரக²ண்டி³தாஶே
தாவத்கத²ம் தருணமௌலிமணே ஜநாநாம்
ஜ்ஞாநம் த்³ரு’ட⁴ம் ப⁴வதி பா⁴மிநி ராமரூபே ॥ 49॥
ஸாக்ஷாத்தபோவ்ரதயமைர்நியமை:ஸமீஹே
கர்துங்க்ரு’பாம்ரு’தமிஹ ப்ரஸப⁴ம் ஸ்வரூபம் ।
நாத²ஸ்யதே ஶ்ருதிவசோ விஷயங்கத²ம்ஸ்யா-
ந்மூடோ⁴வ்ரு’தோ²த்ஸ்ரு’ஜதி தே³வி ஸுகா²ந்யமூநி ॥ 50॥
யோகா³தி⁴ரூட⁴முநயோ ஹரிபாத³பத்³மே
த்⁴யாயந்தி யே சரணபங்கஜயுக்³மமந்த: ।
வாஞ்ச²ந்தி விக்⁴நஶததோப்யநிவார்யமாணாம்
ப⁴க்திம் ப⁴வாப்³தி⁴தரணாய க்ரு’பாபயோதே⁴ ॥ 51॥

ஶ்ரீஜாநகீஸ்தவராஜ:

சார்வங்கி³தே சரணசாரணவந்தி³ஸங்க³ம் var சார்வங்கிதே
மஹ்யம் விதே³ஹ தநயே பரிதே³ஹி நாந்யம் ।
யாசேவரம் வரவிதா³ம் வரதே³ ப⁴வத்யா
யேநாமுநா தவ த⁴வே மம ரஞ்ஜநா ஸ்யாத் ॥ 52॥
யாசேऽஹமம்ப³ ரகு⁴நந்த³நமூர்திபா⁴வம்
ஸார்த்³த⁴ம் த்வயாதித்³ரு’ட⁴ மஞ்ஜலிநாவிஶேஷம் ।
த்வம் தே³ஹி வேத்த்ரு’வரதே³முநிஸங்க⁴முக்²யா-
மந்யந்திவல்லப⁴தராம் ஸ்வபதேப⁴வந்தீம் ॥ 53॥
உபஸம்ஹார –

ஏவம்ஸ்துத்வா பரம் ரூபம் ஜாநக்யா ஜாட்³யநாஶநம் ।
உபாரராம ஶாந்தாத்மா யோகே³ஶ்வர:ஸதா³ஶிவ:॥ 54॥
நிரீக்ஷ்ய தந்முகா²ம்போ⁴ஜம் பா⁴வயந் ரூபமத்³பு⁴தம் ।
காங்க்ஷம் ஸ்தஸ்யா: பராம் ப⁴க்திம் பாத³பங்கஜயோர்த்³ரு’டா⁴ம் ॥ 55॥
உவாச தம் வராரோஹா ஜாநகீ ப⁴க்தவத்ஸலா ।
ஏவமஸ்து மஹாதே³வ யத்த்வயோக்தம் ச நாந்யதா²॥ 56॥
அந்யத்தே காங்க்ஷிதம் ப்³ரூஹி தா³ஸ்யாமி தே³வது³ர்லப⁴ம் ।
ஸத்யாம்மயிக்ரு’போந்முக்²யாம் ந கிஞ்சிந்தஸ்யது³ர்லப⁴ம் ॥ 57॥
ப்ரஸந்நவத³நாம் த்³ரு’ஷ்ட்வா ஸோऽபி தே³வஶிரோமணி: ।
யயாசே வரமாத்மீயம் ரஹஸ்யம் பா⁴வபோ³த⁴க:॥ 58॥
ப்ராதா³த்தஸ்மை வதா³ந்யா ஸா யத்³யந்மநஸிகாங்க்ஷிதம் ।
வரம்-வரேஶ்வரீ ஸாக்ஷாத்புநருவாச ஸா ஹிதம் ॥ 59॥
அயம் பவித்ரமௌலிர்மே ஸ்தவராஜ: த்வயாஶிவ ।
ப்ரகாஶிதோதிகோ³ப்யோऽபி மத்ப்ரஸாதா³த்ஸுரோத்தம ॥ 60॥
ப²லஶ்ருதி நிஷ்காம –

ய: படே²தி³மமக்³ரே மே பூஜாகாலே ப்ரயத்நத: ।
தஸ்யேஹாமுத்ர கிஞ்சிந்ந வஸ்துஸ்யாத்³த்³ரு’க³கோ³சரம் ॥ 61॥
ப²லஶ்ருதி ஸகாம –

த⁴நம் தா⁴ந்யம் யஶ: புத்ராநைஶ்வர்யமதிமாநுஷம் ।
ப்ராப்யேஹாமோத³தே பூ⁴யோ மத்பத³ம் தத்³வ்ரஜேத்ஸஹ ॥ 62॥

ஶ்ரீஜாநகீஸ்தவராஜ:

யத்³யல்லோகோத்தரம் வஸ்து த்ரிஷுலோகேஷு த்³ரு’ஶ்யதே ।
தத்ஸர்வமஸ்ய பாடே²ந ப்ராப்நுயாத்³பு⁴விமாநவ:॥ 63॥
ஆஜ்ஞா –

இத³ம் மே பரமைகாந்தம் ரஹஸ்யம் ஸுரஸத்தம ।
ந ப்ரகாஶ்யம் த்வயா ஶம்போ⁴ ஶடா²ய பா⁴வத்³வேஷிணே ॥ 64॥
ப⁴க்திர்யஸ்யாதிதே³வேஶே ஸர்வைஶ்வர்யே ததா² மயி ।
கு³ரௌஸர்வாத்ம பா⁴வேந வித்³யதேப⁴க்திருத்தமா ॥ 65॥
தஸ்மை தே³யம் த்வயா ஶம்போ⁴ பா⁴வநார்த்³ரஹ்ரு’தே³கு³ரௌ ।
ஸர்வபூ⁴தஹிதார்தா²ய ஶாந்தாய ஸௌம்யமூர்தயே ॥ 66॥
இத்யுக்த்வா பா⁴வநாமூர்தி:ஸீதா ஜநகநந்தி³நீ ।
க்ரு’பாபாத்ராய தஸ்மை ஸா புந: ப்ராதா³த்³வராந்தரம் ॥ 67॥
ஸர்வது:³க²ப்ரஶமநம் ஜாநக்யாஸ்து ப்ரஸாத³த:॥ 68॥
॥ இதி ஶ்ரீமத³க³ஸ்த்யஸம்ஹிதாந்தர்க³த: பரமரஹஸ்ய:
ஶ்ரீஜாநகீஸ்தவராஜ:ஸம்பூர்ண:॥
இதி ஶுப⁴ம் ॥

The individual bodily description in the verses is

given in Hindi for reference.

